TAARIFA KWA VYOMBO VYA HABARI

Leo tarehe 13 Juni, 2024 Mhe. Innocent E. Shiyo, Balozi wa Tanzania nchini Ethiopia na Mwakilishi wa Kudumu wa Jamhuri ya Muungano wa Tanzania kwenye Umoja wa Afrika alimwakilisha Mhe. Nape Moses Nnauye (Mb), Waziri wa Habari, Mawasiliano na Teknolojia ya Habari kwenye mkutano wa Pili wa Dharura wa Kamati ya Kitalaam ya Umoja wa Afrika kwenye Sekta ya Mawasiliano, Teknolojia ya Habari (The 2nd Extra – Ordinary Session of African Union Specialized Technical Committee on Communication, Information and Communication Technology – STC-CICT2). Mkutano wa Mawaziri ulitanguliwa na mkutano wa Watalaam uliofanyika tarehe 11-12 Juni, 2024. Mikutano yote ilifanyika kwa njia ya mtandao. Ujumbe wa Jamhuri ya Tanzania ulijumuisha Watalaam mbalimbali kutoka Wizara ya Habari, Mawasiliano na Teknolojia ya Habari na Maafisa wa Ubalozi wa Jamhuri ya Muungano wa Tanzania, Addis Ababa, Ethiopia. 
Lengo kuu la Mkutano wa Pili wa STC-CICT ilikuwa kupitia Mwongozo wa Kidigitali ulioandaliwa na Kamisheni ya Umoja wa Afrika AU- Digital Compact na Mkakati wa Matumizi wa Akili Mnemba – Artificial Intelligence – AI. Kwenye mkutano huo, Waheshimiwa Mawaziri walipokea taarifa ya Watalaam iliyowasilishwa kuhusu maswala hayo na kuijadili na kuipitisha. Nyaraka hizi zinatoa msimamo wa nchi za Afrika kwenye agenda ya mabadiliko ya kidijitali na matumizi ya Akili Mnemba. Aidha, taarifa ya kikao cha Mawaziri itawasilishwa kwenye mkutano wa Baraza la Mawaziri la Umoja wa Afrika (Executive Council) unaotarajiwa kufanyika tarehe 18 – 19, Julai, 2024 Accra, Ghana.
